
27. Costruzions passivis, impersonals e altris costruzions cun
sogjet indeterminat

Laura Vanelli

27.1. Costruzions che a modifichin la espression dal sogjet

Cemit che si a viodit intal cjapitul 22, dentri de frase il verp, che al a la funzion di
predicador, al selezione 1 siei argoments, che a realizin in maniere sintatiche i diviers rii
semantics domandats di chel stes verp (Agjent, Pazient, Esperient, Destinatari, e v.i.). |
argoments inte frase si pein a diviersis funzions gramaticils, sogjet, ogjet diret, ogjet indiret,
diviers complements preposizionai. Dome cualchi verp particolar, chei cussi clamats verps
“meteorologjics”, tant che plovi, neved, tond, lampad, e altris di cheste fate, nol a bisugne di
nissun argoment e al ven duncje clamat “zeroargomental” (ma si a di marca che par furlan
ancje cun chescj verps bisugne dut cas esprimi il clitic sogjet, che pero nol ¢ referenzial: a/
plif; al nevee (cfr. 14.3.1)).

Cun ducj chei altris verps, nol impuarte il numar e I’argoment selezionat, la presince di
un sogjet referenziél e je obligatorie!. Stant che il furlan ¢ je une lenghe “a sogjet nul”, si pues
ancje no meti il sogjet lessical, ma dome tal cés che al sedi za cognossit ¢ che si podedi
recupera dal contest (= sogjet ,,sotintind(t*: cfr. la analisi in 14.3.1).

Inte lenghe a esistin dut cas costruzions particolars, che midiant di chés si pues modifica
la struture argomental dal verp, massime lant a agji sul argoment cun funzion di sogjet:

A. cui verps transitifs, si pues dopri la costruzion passive, 11 che I’argoment sogjet no si
realize tant che sogjet, biel che invezit al ven “promoviit” a sogjet Iargoment che inte
costruzion ative al a la funzion di ogjet diret (e pal plui il ril semantic di Pazient), tant che in
chestis frasis:

(1) a. La Societat Filologjiche Furlane e je stade fondade tal 1919
b. I siei sfuargs a vignaran premidts

[Pt

B. cun ducj i1 verps, si puedin dopra costruzions introdusudis di “si”, pronon clitic
omofon dal riflessif di tierce persone (cfr. 14.3.4.1). Cun chestis costruzions, che si definissin
impersonals, il sogjet nol ven esprimit e al a une interpretazion gjeneriche o indeterminade:

(2) a. In Friil si mangje ben
b. Si a cjamindt une vore
c. Si cjate dome vistits doprdts

Dome cui verps transitifs, e je ancje une altre costruzion, clamade cul non di si "passif"
o "passivant", li che il verp al concuarde cul ogjet diret, che al devente duncje sogjet, te stesse
maniere de costruzion passive:

(3) a. Vué siviodin ben lis stelis tal cil

! Cun cierts verps il sogjet al pues jessi dat di une frase (proposizion completive sogjetive: cfr. 32.2.1.3),
tant che in I a simpri plasiit zuia di cjartis, Nus tocje ld a fa la spese.

Version: 15/09/2025



AGJENZIE
REGJONAL
PE LENGHE
FURLANE

27. Costruzions passivis, impersondls e altris costruzions cun sogjet indetermindt AREF

2333333335

b. Si cjatin dome vistits doprdts

27.2. La costruzion passive

Cemit che si a dit in 27.1, dal pont di viste semantic la costruzion passive, che si
apliche dome ai verps transitifs, e je dade de rimozion dal sogjet dal verp inte s6 forme ative e
tal stes timp de promozion a sogjet dal ogjet diret de frase ative che i corispuint. Dal pont di
viste sintatic, la frase passive e je une costruzion inacusative, parce che, tant che cui verps
inacusatifs, 1l so sogjet al a carateristichis condividudis cul ogjet diret (cfr. 22.2.2.1).

La costruzion passive e puarte ancje a un mudament inte forme dal verp: e ven di fat
doprade une forme componude particolar, dade di un ausilidr, jessi (tant che cui verps
inacusatifs) o vigni, che al ven coniugit intai diviers timps e mits, ¢ dal participi passat dal
verp lessicil, che si acuarde cul sogjet:

(4) a. Hvinal vignive / al jere beviit slungjdt cun aghe
b. La pueste e ven [ e je consegnade dome il lunis
c. Il mobil vieri al vignara / al sara puartdt vie doman
d. La int e jere stade visade dal ritart
e. A son stats clamats par un lavor gniif

Cemiit che si vidt intai esemplis di (4) 1 ausiliars vigni e jessi si dan la volte intes formis
semplicis dal verp, ancje se par solit si dopre di plui vigni. Intes formis componudis, invezit,
I’'unic ausiliar ametit al € jessi (*A4 son vigniits clamats...).

Par chel che al tocje la semantiche, la costruzion passive, al contrari dai verps
inacusatifs che no son agjentifs, ¢ a i stes riii semantics de ative che 1 corispuint, stant che
I’Agjent / sogjet, ancje se nol ven esprimiit, al ¢ dut cas ipotizat o implicit: ce che al cambie
dal pont di viste semantic e je la prominence dal ril dal Pazient / ogjet diret rispiet a chel dal
Agjent / sogjet. L'Agjent / sogjet de frase ative al pues jessi esprimiit 0 mancul: in chest cis s1
realize tant che un complement preposizional di + SN, clamat ancje complement di Agjent:

(5) a. Il lari al e stdt cjapadt dai carabinirs
b. Chel arbul al e stat butdt ju dal temporal
c. Il vds cinés al jere stdt rot di Toni

Cuant che si dopre 1’ausiliar jessi, in cierts cas, massime cui verps telics (cfr. 23.4), si
pues vé une interpretazion no clare. Si viodedin chescj esemplis:

(6) a. Lapuarte e je/ jere vierte / sierade
b. Lis fuarpiis a son / jerin guadis

Dutis dos lis frasis a puedin v€ une interpretazion passive (= La puarte e ven vierte /
sierade; Lis fuarpiis a vegnin guadis), o stative (‘La puarte si cjate mtun stat di
viertidure/sieradure’, ‘Lis fuarpiis a son intal stat di jessi guadis’). In cierts cas, al ¢ il contest
che al determine une interpretazion o ché altre: par esempli, se si a un complement di Agjent,
la interpretazion e je passive, biel che se invezit si a un element circostanzial di timp che al
marche durade, la interpretazion e je stative®:

(7) a. Lapuarte e je vierte / sierade dal bidel
b. Lis fuarpiis a son guadis dal molete

2 Si viodedi che, se impen di jessi si dopre Iausilidr vigni, ancje cuntun circostanziil che al marche
durade, la interpretazion no je plui stative: Lis fuarpiis a vegnin simpri guadis.

(8) a. La puarte e sara vierte [ sierade par dos oris
b. Lis fuarpiis a jerin simpri ben guadis

Se no son clements di contest che a gjavin vie la ambiguitat, cui timps semplics si a
mior la interpretazion stative (v. (6)), cui timps componiits invezit la interpretazion passive:

(9) a. La puarte e je stade vierte / sierade’
b. Lis fuarpiis a jerin stadis guadis

27.2.1. Altris costruzions perifrastichis cun interpretazion passive

Ancje la perifrasi dade des formis semplicis fletudis di /ad + participi passat di un verp
lessicdl concuardat cul sogjet e a interpretazion passive. La perifrasi, che si le dopre soredut
ae tierce persone e dome cui timps sempligs, e cjape su un valor di dibisugne / oblic:

(10) a. La puarte e va simpri sierade (= ‘La puarte e a simpri di jessi sierade’)

b. I passizirs a lavin visats dal siopar (= ‘I passizirs a vevin di jessi visdts dal
siopar”)

Cun cualchi participi, tant che pierdiit, distrut, spandiit, stragat, spindiit ¢ altris, la
costruzion cun /d (che e pues jessi doprade cun ducj i1 timps, semplics € componlts) e piert 1l
valor di dibisugne e e cjape su un valor aspetudl che al marche il davuelzisi dal event inte s
estension temporal; cun di plui, si impliche che la azion e sedi inviade di une fuarce esterne,
cence intenzionalitat:

(11) a. La glesie e je lade distrute
b. I libris a son lats ducj pierdiits
c. A cjase so il pan al va simpri stragat

Intes costruzions cun ld no si pues esprimi il complement di Agjent:

(12) a. La puarte e va simpri sierade *dal bidel
b. [ passizirs a lavin visdts dal siopar *dal sindicdt
c. La glesie e je lade distrute *dal taramot

Par une analisi plui intal detai de perifrasi cun la + participi passat, cfr. 24.3.1.

Un significat deontic (e no volitif) le a ancje la perifrasi cul verp volé + participi passat
concuardat cul sogjet:

(13) a. La cjase e voleve fate intun puest cuiet (= ‘Bisugnave che la cjase e fos fate
intun puest cuiet’)
b. Il mestri al viil simpri rispietat (= ‘Bisugne che il mestri al sedi simpri
rispietdt’)

27.2.2. Os de costruzion passive

Tant che si a za dit parsore in 27.1, la frase passive no modifiche ni la struture
semantiche dal predicat ni il contigniit proposizional de frase ative che i corispuint. Rispiet ae
frase ative, a vegnin modificadis lis relazions tra i doi argoments dal verp: il sogjet al ven
gjavat e tal cds esprimit midiant di un complement preposiziondl, l'ogjet diret al ven
promovit a sogjet. Chescj mudaments a son determinants par sclari 1’s particolar de
costruzion passive. La frase passive, cun di fat, si le dopre cuant che: 1) in gracie de omission

3 Ma la presince di un circostanzial di timp che al marche durade al jude inte interpretazion stative: La
puarte e je stade vierte / sierade par dut il di.

dal sogjet de frase ative, si vil di une interpretazion referenzialmentri gjeneriche o
indeterminade; 2) la posizion divierse inte frase dai argoments dal verp e ven disfrutade par
modifica la struture comunicative de frase.

1) Midiant de costruzion passive si pues no esprimi il sogjet, parce che nol ¢ essenzial,
stant che al e:

i) gjeneric (14a) o indeterminat (ma che si pues tornd a meti adun dal contest) (14b-c):

(14) a. Chest vistit nol e stat netdat ben
b. E je la seconde volte che al e shocjdt
c. Ti ise stade consegnade la letare?

i1) discognossit tant che in:

(15) La bancje e je stade rapinade tré voltis

ii1) no pandt tant che in:

(16) O soi stade visade che il president al vill paranus vie

2) Par chel che al inten la struture informative, la costruzion passive si le dopre:

a) cuant che il referent dal sogjet de frase ative al a la funzion di element gniif o rematic
de frase e duncje al a di sta dopo dal verp, biel che il sogjet par solit si cjate inte posizion
tematiche preverbal, o se di no

b) in paralél, cuant che si vil fematiza il referent dal ogjet diret che, intune frase ative, si
cjate par solit in posizion postverbal, li che si esprimin i elements rematics. Si viodedi chest
esempli li che la frase passive 17b e je la rispueste ae domande in a., biel che invezit dal pont
di viste pragmatic no si podarés fa buine une rispueste come c.:

(17) a. Cui aial puartat chest pac di libris? (la domande e je peade al sogjet de frase)

b. Al & stdt puartdt di un fantat che no vevi mai viodiit prime*
c. *Un fantat che no vevi mai viodiit prime lu a puartdt

In chest esempli invezit la costruzion passive ¢ ven doprade cun ché di mantigni la
continuitat dal teme (i/ /ari) in dos frasis coordenadis:

(18) 1l lari al a cirit di scjampad, ma al é stat subit cjapadt e metiit dentri

27.3. Lis costruzions impersonals cun si

In plui che inte costruzion passive, il sogjet de frase nol ven esprimiit ancje inte
costruzion cussi clamade impersondl, 11 che 1l verp ae tierce persone singolar al a denant 1l si,
cemiit che si a za dit 27.1. Il sogjet semantic nol ven esprimiit, ma al ven presuponit ¢ al a
riferiments umans cun significat gjeneric o no determinat (cfr. 27.3.2). La costruzion
impersonal, a diference di ché passive, ¢ je ametude cun ducj i verps:

(19) a. Une volte, si acetave e si rispietave il timp e lis stagjons, il cjalt e il frét, il
soreli e la ploie
b. Si dis tantis robis!
c. Si cjol lis moletis par no scotdsi

4 In alternative ae frase passive, par tematizi ’ogjet diret e/o rematiza il sogjet, al ven natural ancje dopra
un pronon clitic acusatif e la posposizion dal sogjet daspo dal verp, par esempli in A/ a puartdt un fantat che no
vevi mai viodtit prime.

d. In Friiil si mangje e si béf ben

e. Ca si lavore masse

f. Sié rivats tart par vie dal siopar
g. Si lis viot / viodilis simpri al bar

La costruzion impersonal si le pues aplicd ancje inte costruzion passive e intai verps
pronominai (pal ordin dal clitic impersonal e di chei altris clitics che a puedin ocori insiemi, si

viodedi 14.3.4.1):

(20) a. Cuant che si e licenzidts, e je dure cjatd un altri lavor
b. Si ven inviddts dispes
c. Si domandisi se cheste anade e sara buine
d. Se si inrabiisi, daspo si sta mal

Par chel che al inten 1'(s dai ausiliars intes formis componudis dal verp, par solit si ten
il stes ausiliar che il verp al a intal s no impersonal, ven a stai vé cui verps transitifs ¢
inergatifs, jessi cui verps inacusatifs:

(21) a. Siaviodit la fedeltat e il coragjo dai conseirs
b. Si a smiezit i presits
c. Si veve cjamindt alc
d. Tant si a feveldt e tant si a scrit su la prime vuere mondial in Friul
e. Si e rivdts tart

Impen di vé si pues cjatd ancje jessi (par esempli Si e viodude la fedeltat..., Si e
fevelat..), ma al é facil che e sedi une influence dal talian e duncje plui presinte intes gnovis
gjenerazions di fevelants.

Inte costruzion impersonal il verp fletit al é simpri ae tierce persone singolar; intes
formis componudis i participis dai verps inacusatifs (19f)) e passifs (20a-b) (cun ausiliar jessi
o ben vigni) a son al plurdl, par vie che si riferissisi a un insiemi di referents.” Te stesse
maniere, a son al plurdl 1 agjetifs doprats tant che complements predicatifs, tant che in Si ¢
stracs, Si jere contents, e vie indenant.

27.3.1. La variante dal si "passivant"

Dome cui verps transitifs si pues dopra, e anzit par solit al ¢ miér, une costruzion par
cierts aspiets divierse di ché viodude in 27.3, che e ven clamade costruzion cul si "passif" o
"passivant", stant che e a carateristichis in comun cu la costruzion passive. Cun cheste
costruzion, di fat, il verp fletlit al concuarde cul ogjet diret, che duncje, cemiit che al sucét inte
costruzion passive, al ven a cjapa la funzione di sogjet (ancje se al manten il so ril semantic di
Pazient)®:

(22) a. Vué siviodin tantis stelis tal cil
b. Si cjatavin dome vistits doprdts
¢. Ta chest ristorant si mangjin plats tipics furlans

3 Se si pense che I’insiemi dai referents che si fas riferiment al sedi di gjenar feminin, il participi al sara al
plurél feminin: Si ven invidadis dispés, Si e strachis.

6 Cemiit che si vidt intai esemplis di (22), cun chestis frasis il sogjet al ven metiit par solit in posizion
rematiche postverbdl. L’unic contest li che il SN sogjet al pues mostréasi denant dal verp al ¢ inte costruzion cussi
clamade “medie”, tant che in Chest libri si lu lei cun plasé, E je une machine che si le vuide cence dificoltdts, e
vie indevant: e je une costruzion impersonal/passivante li che al mancje ogni riferiment temporal specific e no si
marche un event, ma si ascrif une proprietat al sogjet frasal.

d. Si contavin simpri bausiis
e. Si an premiat i vincidors

Se I’acuardi verbal cul ogjet diret al ¢ un trat in comun cu la frase passive, a van
marcadis pero ancje diferencis:

a) cheste costruzion si le met in pratiche dome ae tierce persone ¢ no si pues file cu la
prime e cu la seconde persone:

(23) *Siviodevis dome tu / *Si viodevin dome noaltris
In chescj cas si pues doprd dome il si impersonal:
(24) Siviodeviti dome te / Si viodevinus dome noaltris

b) a diference dal passif, no si pues esprimi il sogjet / Agjent midiant di un complement
preposizional:

(25) a. *Dai fruts si contavin simpri bausiis
b. Dai fruts a jerin contadis simpri bausiis

c¢) cemut che si vidt intal esempli (22¢), intes formis componudis si cjate ["ausilidr vé
(che al ¢ I"ausilidr dai verps transitifs’), e, cemiit che al sucét par regule (cfr.7.6.1), biel che il
verp fletlit si acuarde cul SN ae tierce persone plural, il participi passat invezit nol ¢ acuardat
(al ¢ al masculin singolar). Bisugne dut cas marca che si puedin dopra in maniere opzional
ancje chestis formis, li che il verp fletiit al concuarde cul SN ogjet pe persone (tierce plurdl),
e cun di plui si a ancje la concuardance dal participi passat par numar e gjenar:

(26) a. No si an fats pas indenant
b. Si an metudis ju lis fondis

No si a mai cheste opzionalitat dal acuardi dal participi cui sogjets lessicdi: i verps
transitifs e chei intransitifs cul ausiliar vé no mostrin acuardi (I fruts a an mangjat
/*mangjdts la fertaie; Lis fantatis a an lavorat /* lavoradis).

Par cuintri, l'acuardi dal participi al e opziondl cul ogjet diret dai verps transitifs:

(27) a. O ai comprade une maie rosse / O ai comprdt une maie rosse
b. O vin cjatdts Marie e Pieri / O vin cjatdat Marie e Pieri

A tacd di chescj dats, I’acuardi opzional che si cjate inte costruzion cul si passivant al
mostre che e je une struture intun ciert sens ibride: 1l SN al a carateristichis di sogjet (e al €
par chest che si justifiche la definizion di si "passivant"), stant che si acuarde cul verp fletit,
ma tal stes timp si compuarte ancje tant che ogjet diret, viodit che intes formis componudis si
pues acuarda cul participi passat.

Al va marcit che, se I'ogjet diret dal verp al ¢ singolar, la interpretazion de costruzion
cun si e risulte pdc clare tra impersonal e passivante, stant che no son marchis morfologjichis
che a permetin di fa distinzion tra un SN sogjet e un SN ogjet diret. La distinzion si pues fale
dome se i SN a son sostituits di pronons clitics, che invezit a son marcats pal cas. Rispiet a
cheste frase, che si pues interpretale in dutis lis dos manieris (se si al ¢ impersondl, la polente
e je ogjet diret, se si al € passivant, e je sogjet):

(28) Une volte si mangjave la polente cul lat

7 Cemiit che si & za dit tal § 27.3, si pues cjata ancje I’ausiliar jessi dadr dal calc talian.

se la polente e ven pronominalizade, la costruzion e piert ambiguitat: (29a) e je
impersondl, cun /e acusatif, (29b) e je passivante cence sogjet (clitic) (v. 14.3.4.1):

(29) a. Une volte si le mangjave (/ si mangjavile) cul lat
b. Une volte @ si mangjave cul lat

27.3.2 Us des costruzions cun si

Dal pont di viste sintatic, midiant des costruzions impersondls cun si no si esprim il
sogjet / Agjent de frase. Il sogjet perd al ven presuponiit in maniere semantiche ¢ al marche
referents cuntun significat gjeneric o no determinat. La costruzion e a duncje une funzion
simile a ché dal passif, cemiit che s1 a viodat in 27.2.2. A diference dal passif, dut cés, a) la
costruzion cun si € compuarte ancje che I’insiemi dai referents che si rimande al vedi il trat [+
uman]; b) il sogjet / Agjent al reste implicit e no si pues esprimilu midiant di un complement
di Agjent. Lis costruzions cun si, duncje, a diference dal passif, no an une funzion specifiche
intal stabili la struture tematiche e informative de frase.

In chestis frasis, tornadis a cjapa dal esempli di prime, la interpretazion dal sogjet e je
gjeneriche:

(30) a. Sicjol lis moletis par no scotasi
b. In Friul si mangje e si béf ben
c. Se si inrabiisi, daspo si sta mal

In chescj esemplis, invezit, si lasse indeterminat il riferiment, ancje se si riferissisi a un
insiemi particoldr di referents che si presupon che a esistin, ma che la lor identitdt no je
cognossude o rilevante. In chest cas si a une interpretazion indeterminade-esistenzial:

(31) a. Si an premiat i vincidors (= i membris de jurie)
b. Mi par che non si vedi studidt avonde (= 1 students)
c. 1l purcit si cope dome di Invier (= chei che a copin il purcit)

Intai esemplis di (30) cuntune interpretazion gjeneriche, tra i referents che si fas
riferiment cun si, si pues meti ancje chel che al fevele, ancje se no par fuarce. Intai esemplis
cun significat indeterminat-esistenzial, la interpretazion e je plui peade aes cognossincis
extralinguistichis condividudis e dal contest: intai cas di (31) la interpretazion "inclusive" o
"esclusive" di cui che al fevele e dipent dal fat che chel che al fevele al fasedi part o mancul
dal insiemi dai "membris de jurie ", dai "students", o di "chei che a copin 1l purcit”, e che il
scoltador lu savedi.

A son pero cas particolars li che e je plui fuarte la interpretazion inclusive, intal sens che
tra 1 referents al scuen jessi ancje chel che al fevele (e tal cds, ma no par fuarce, ancje il
scoltadodr). Chest valdr associat al impersonal si s1 met in vore cuant che il riferiment temporail
esprimiit dal verp al & specific, al a une estension limitade cuntun pont final temporal. /n chest
sens si pee cul aspiet perfetif dal verp, e al & par chest che si realize pal plui cui timps
componits. Si viodedi par esempli la diference tra (32) cun valdr gjeneric, e (33) cun valdr
inclusif:

(32) a. In Friil si béf masse

Si rive simpri tart cuant che al é siopar
Ta chest jet si duar ben

Ir, ae sagre, si a beviit masse

Si jere rivats tart par vie dal siopar

Ta chest jet si a durmit ben

(33)

o opo o

Bisugne dut cas marca che in cierts cds, ancje se si a un timp componiit, la
interpretazion esclusive o inclusive e pues jessi peade ancje a cognossincis extralinguistichis
condividudis. Par esempli in cheste frase:

(34) Ir si d zuidt tant mal che mai

il significdt indeterminat-esistenzial al sara esclusif se cui che al fevele al é par esempli
un tifos, biel che invezit al sara inclusif se chel che al fevele al é un zuiador.

27.4. Altris costruzions cun sogjet indeterminat

Dongje de costruzion passive ¢ des costruzions cun si, a vegnin dopradis ancje altris
manieris par fa riferiment a un sogjet indeterminat (si viodedi ancje 14.3.4.1), e plui di un
precis:

1. il sogjet si pues esprimilu midiant de seconde persone singolar, tant che in:

(35) a. Ta cheste strade, se tu coris masse, tu cjapis sigir la multe
b. In Friil tu bevis ben dapardut
c. Cuant che tu clamis par prenotd une visite, al é simpri ocupdt

11 che, intal just contest, la seconde persone si riferis a un msiemi gjeneric di individuis
(che al cjape dentri ancje il scoltador).

2. e je plui doprade la tierce persone plurdl, li che il sogjet al a un riferiment
indeterminat, tant che in:

(36) a. A disin che al plovara fin domenie

A fitin cjamaris dome ai students

A copin il purcit la prossime setemane
Nus an robat dut

Lu an arestat a cjase so

f. Lu an clamdt dal ufici

o G o

I1 sogjet dal verp ae tierce persone plural nol ven esprimiit e al & un riferiment gjeneric
(tant che in (36a-b), o indeterminat-esistenzial (tant che in (36¢-f) (cfr. 27.3.2). Al va marcat
che la flession plurdl no compuarte par fuarce une pluralitat di referents, cemiit che si pues
viodi in particolar in (36d-f), 1i che I’ Agjent de azion al pues ancje jessi un sol.

La interpretazion indeterminade dal sogjet cul verp fletiit ae tierce persone plural e je
peade a chestis cundizions:

a) al a di jessi compatibil cul contest, intal sens che no an di jessi stits introdusits intal
discors di prime referents specifics cun funzion di elements anaforics: in chest cas il sogjet dal
verp al ¢ coreferenzidl cul antecedent anaforic. Par esempli, tornant a cjapa (36d-e):

~,

(37) a. A son vigniits i laris a cjase nestre e nus an robat dut (sogjet di an robdt
laris)
b. A son rivdts i carabinirs, e lu an arestat a cjase sé (sogjet di an arestat = i
carabinirs)

b) se al a il pronon tonic /or, il sogjet al devente referenzial e no plui indeterminat

(38) a. Lor adisin che al plovara fin domenie
b. Lor a fitin cjamaris dome ai students

¢) la interpretazion indefinide cu la tierce persone plural si le a dome cui verps che a
marchin nazion / ativitat; no si pues duncje véle cui verps inacusatifs, che par solit no son

agjentifs (si viodedi 22.2.2), e cu la costruzion passive, li che il sogjet nol a il ral di Agjent, e
che e je une costruzion inacusative:

(39) a. A rivin simpri di sabide
b. A son stats clamats dal ufici

